
   Çăлтăрсен туйне чăмса эп кĕрĕп.

Уйăха чуптăвăп тутинчен.

Алтăр-çăлтăрпа сипет эп ĕçĕп,

Пухăп эп илем шевлесенчен.



Асамат кĕперĕпе эп утăп,

Каçăп сиплĕ Атăл леш енне.

Хам валли унта çĕн пурнăç тупăп,

Çĕн хайлав çуратăп çуркунне.



Çут хĕвел шевлипеле вăй илĕп,

Çăвăнăп çап-çутă сывлăмпа,

Çап-çамрăк пулса тепре эп килĕп,

Юрламашкăн çĕнĕ вăй-халпа.



Çынсене савса çĕн юрă юрлăп,

Мухтăп юрăра тăванлăха.

Улăп евĕрех эп вăйлă пулăп,

Пулăшма юратнă халăха.

